
ABSTRAK 

 

Muzium secara umumnya hanya menyebarkan maklumat mengenai koleksi dan artifak melalui 

pameran yang hanya terhad di tempat pameran itu sendiri. Dan disebabkan pelbagai faktor 

seperti lokasi pameran, tempat dan jadual menyebabkan bilangan orang ke pameran berada 

dalam minoriti. Selalunya, kita hanya akan jumpa gambar koleksi dan bukannya maklumat 

lengkap mengenai warisan-warisan kebangsaan ini. Capaian maklumat untuk koleksi muzium 

amatlah terhad kerana tidak diekspoitasi secara betul. Teknologi seperti ‘Internet of Things’ 

atau lebih dikenali sebagai IOT dan ruang pintar menyediakan asas yang berkesan bagi 

membina muzium pintar berdasarkan infrastruktur digital dan teknologi maklumat. Web 

Semantik pula adalah evolusi yang logic dari laman sesawang yang sedia ada. Ia adalah 

berdasarkan kepada model data konseptual umum yang membolehkan kedua-dua manusia dan 

mesin berkerja secara tidak langsung tetapi berkait seakan akan ia adalah satu pangkalan data 

global. Dengan adanya sistem web muzium semantic ini di negara kita, bukan sahaja kita akan 

jadi negara pertama di Asia Tenggara yang menggunakan sistem ini malah kita dapat 

mengurangkan beban maklumat. Oleh itu, penyampaian ini memberi tumpuan kepada 

pembangunan muzium yang melibatkan metadata untuk muzium, koleksi muzium ontologi dan 

enjin carian semantik bagi menyokong carian maklumat semantik warisan budaya. 

1 PENGENALAN 

Idea web semantik pertama kali didedahkan pada tahun 2001 dalam artikel “Scientific 

America”, di mana Tim Berners-Lee memainkan peranan yang amat penting dalam penubuhan 

Web Semantik. Selain Tim, penyelidik “Artificial Intelligence” James Hendler dan saintis 

komputer Ora Lassila turut bekerjasama dalam membangunkan idea untuk menyambung 

maklumat menggunakan rangkaian yang boleh dibaca oleh mesin. Menurut “World Wide Web 

Consortium” (W3C), Web Semantik adalah "kerangka umum yang membolehkan data 

dikongsi dan digunakan semula meliputi aplikasi, perusahaan, dan sempadan komuniti." Kita 

juga boleh mengatakan bahawa secara umumnya, Web Semantik adalah mengenai 

penambahan deskripsi data untuk kandungan dan data yang sedia ada di web agar mesin 

mempunyai keupayaan untuk membuat tafsiran yang sama seperti cara pemprosesan maklumat 

manusia untuk mencapai matlamat mereka. Matlamat utama web semantik adalah untuk 

mencetuskan evolusi web yang sedia ada untuk membolehkan pengguna mencari, menemui, 

berkongsi dan menyertai maklumat dengan usaha yang kurang. 

Menurut ICOMOS, (2002) Warisan Budaya adalah ungkapan cara hidup yang 

dibangunkan oleh komuniti dan diteruskan dari generasi ke generasi, termasuk adat, amalan, 

tempat, objek, ungkapan artistik dan nilai-nilai. Warisan budaya memainkan peranan yang 

sangat penting dalam kehidupan kita, terutama untuk menjadikan kita mempunyai pegangan 

pada agama, tradisi, dan kepercayaan kita. Bagi memastikan ia tidak pupus atau hilang dek 

zaman, warisan budaya yang ketara harus tetap relevan dengan budaya dan diamalkan secara 

kerap dan dipelajari dalam masyarakat dan antara generasi. Menerusi kertas ini akan 

diterangkan satu kajian tentang bagaimana teknologi Web Semantik boleh digunakan untuk 

mendedahkan maklumat warisan budaya dengan cara yang berskala.  

 

2 PERNYATAAN MASALAH 

Sumber maklumat berkaitan warisan negara boleh didapati di laman web, muzium, buku-buku 

di perpustakaan dan sebagainya. Namun, permasalahannya di sini adalah kekangan masa dan 

kesukaran untuk mendapatkan maklumat lengkap dengan pantas dan mudah. 

a. Web: Maklumat yang ada di web tidak lengkap selain butiran yang diberikan terlalu 

ringkas. 

b. Muzium: Pengguna perlu hadir ke muzium sendiri untuk mendapatkan maklumat. 

c. Buku-buku rujukan: Pengguna perlu mencari buku di perpustakaan bagi 

mendapatkan maklumat. 

Sistem capaian maklumat semantic kebangsaan telah pun dibangunkan sebelum ini oleh salah 

satu pelajar Universiti Kebangsaan Malaysia (UKM) sendiri namun terdapat sedikit 

komplikasi. Walaupun, ontologi sudahpun wujud, namun terdapat kekurangan di bahagian 

paparan maklumat pada antara muka sistem yang dibina. Penggunaan templat yang terdahulu 

menyebabkan maklumat tidak dapat dipaparkan secara menyeluruh. Selain itu, tidak ada 

maklumat tambahan seperti gambar rajah untuk menunjukkan maklumat agar kelihatan lebih 

menarik dan jelas. 

 

3 OBJEKTIF KAJIAN 

Projek ini bertujuan untuk membangunkan muzium semantik untuk warisan ketara dan tidak 

ketara Malaysia. Ia bertujuan untuk memberi pendedahan mengenai artifak ini kepada orang 

ramai tanpa perlu pergi ke muzium. 

 

  Selain itu, objektif kajian ini juga adalah untuk menguji muzium semantik untuk 

warisan ketara dan tidak ketara Malaysia bagi memastikan ia dapat digunakan oleh orang 

ramai tanpa sebarang masalah. 

 

4 METOD KAJIAN 

Bagi membangunkan projek ini dengan lancar, penggunaan model pembangunan amatlah 

penting bagi memastikan projek berjalan tanpa sebarang masalah. Metod yang sesuai 

digunakan adalah metod Model SDLC. Ia juga merupakan kitaran yang berulang bagi 

membolehkan kaedah atau fasa yang sebelumnya berulang bagi memperbaiki fungsi sedia ada 

yang masih mempunyai kelemahan atau kekurangan. 

4.1 Fasa Perancangan 

Merupakan fasa pertama atau terawal yang tertumpu kepada pengolahan masalah, memastikan 

berkait dengan skop projek serta mengenalpasti kepentingan dan tujuan projek dilaksanakan. 

Kekangan juga perlulah dikenalpasti agar dapat elak dari menganggu projek. 

4.2 Fasa Analisis 

Fasa ini menerangkan tentang apa yang perlu dicapai oleh sistem, jangkaan prestasi dan 

halangan rekabentuk sistem. Selain dari itu, analisis tentang perisian juga dijalankan untuk 

memastikan perisian yang digunakan adalah sesuai untuk membangunkan projek ini. 

4.3 Fasa Reka Bentuk 

Rekabentuk membantu dalam menentukan keperluan perkakasan dan perisian dan juga 

membantu dalam menentukan seni bina sistem secara keseluruhan.Bagi membina laman web 

semantic, perisian Eclipse Java EE Developer digunakan memandangkan bagi membina laman 

web semantik, aplikasi Java harus dibina melalui penggunaan Apache Jena untuk mengakses 

ontologi dan membaca data dari ontologi. 

4.4 Fasa Pengujian 

Ini merupakan fasa di mana sistem perlu diuji bagi tujuan merekodkan apa yang serba kurang 

bagi memastikan sistem tidak ralat dan berfungsi seperti dirancang. Banyak faktor yang perlu 

difikirkan bagi memastikan web yang dibina digelar Muzium Web Semantik seperti seberapa 

banyak artifak yang perlu ada dan bagaimana penggunaan Semantik dalam Muzium Web 

Semantik ini. 

Berikut merupakan perkakasan dan perisian yang digunakan bangi membangunkan web ini: 

Rajah 1, Keperluan Perkakasan dan Perisian 

 

5 HASIL KAJIAN 

Hasil kajian membincangkan konklusi dan hasil kepada proses pembangunan muzium 

semantik ini. Penerangan yang teliti tentang pembangunan muzium semantic dibincanng. Ia 

merupakan fasa yang paling penting. Muzium Web Semantik ini terdiri kepada dua jenis 

komponen iaitu komponen Web Warisan Kebangsaan yang mempunyai komponen asas web 

Jenis Item Tujuan Spesifikasi 

Perkakasan Komputer Riba 

Digunakan untuk 

membangunkan 

aplikasi 

Macbook Pro 2017 

Intel Core i5 

macOS Mojave 

2.3GHz Intel 

8GB ROM 

Perisian Jena Apache 

Digunakan untuk 

menghubungkan 
ontologi kepada 

server 

 

 
Eclipse IDE for Java 

EE Developers 

 

Digunakan untuk 
membuat aplikasi 

Java EE dan Web, 

termasuk Java IDE, 

alat untuk Java EE, 

JPA, JSF, Mylyn, 
EGit dan lain-lain. 

 

 Tomcat Apache 

m\Melaksanakan 

beberapa spesifikasi 

Java EE termasuk 

Jawa Servlet, 

JavaServer Pages, 
Java EL, dan 

WebSocket, dan 

menyediakan 

persekitaran pelayan 

web "tulen Java" 
HTTP di mana kode 

Java dapat 

dijalankan. 

seperti laman muka mengenai kami,galeri kepada artifak- artifak yang tersedia dan laman muka 

carian. Galeri dibahagikan kepada beberapa kategori untuk memudahkan penggunaan orang 

ramai untuk mengakses koleksi tertentu. Pembangunan kepada bahagian komponen ini 

menggunakan HTML, Bootstrap, Javascript dan CSS untuk membina antara muka yang 

responsif dan menarik perhatian. 

Untuk bahagian disebalik tadbir bahagian carian, kita memfokuskan kepada 

penggunaan ontologi sebagai 'relational database' untuk menjadikan web ini Web Semantik. 

Web Semantik menggunakan kelebihan yang terdapat pada skala web sedia ada, kepelbagaian 

dan pengagihan dengan menetapkan piawaian yang bersesuaian untuk menyatakan maklumat. 

Web Semantik perlulah meletakkan data di bahagian tengah seperti Rajah 2. Semantik perlulah 

terletak di bahagian data dan tidak ditinggalkan untuk tafsiran pengguna ataupun diletak di 

dalam bahagian pengekodan. Aplikasi Web Semantik perlu berkongsi dan mengakses sumber 

data yang terdapat di internet. Aplikasi web semantik perlulah cukup dinamik untuk memahami 

perubahan kontent dan struktur informasi untuk menangani keperluan dan matlamat organisasi 

semasa. 

 

Rajah 2, Aplikasi Web Semantik 

 Disebabkan projek yang kita ingin bangunkan adalah berasaskan web, jadi pengekodan 

teramatlah penting dalam setiap aspek ketika membangunakan Muzium Web Semantik ini. 

Pengekodan dilakukan dari awal hingga akhir untuk: 

i. Membina antaramuka yang mesra pengguna 

ii. Mmebina capaian maklumat (cara menghubungkan ontologi kepada web) 

Data Data Baru 

iii. Membina bahagian galeri.  

Bagi pembinaan antaramuka, bahasa pengekodan CSS, SCSS dan JS digunakan untuk 

mendapatkan hasil yang lebih menarik ditambah melalui beberapa aksi animasi selain 

menjadikan web lebih responsif. Berikut merupakan contoh pengekodan : 

Rajah 3, Pengekodan Antara Muka 

Bagi bahagian capaian maklumat, bahagian pengekodan dia terbahagi kepada beberapa 

cara iaitu dengan memastikan web sudah pun disambung ke Apache Tomcat agar web boleh 

membaca aplikasi Java. Penggunaan Jena Apache untuk mengakses dan membaca data dari 

Ontologi menjadikan web ini web berasaskan aplikasi Java.Berikut merupakan proses - proses 

untuk mendapatkan capaian maklumat:  

SENARAI CSS & JS 

Rajah 4, Pengekodan untuk fungsi kepada capaian maklumat 

Bahagian pengekodan dibawah terdiri daripada pengekodan SPARQL memandangkan 

data Ontologi hanya boleh dibaca melaui pengekodan SPARQL dan juga pengekodan untuk 

membaca kueri. Berikut merupakan cara-cara mendapatkan data tersebut: 

 

          Mendapatkan data-data 

Ontologi 

Rajah 5, Pengekodan untuk fungsi kepada capaian maklumat 

Urutan adalah seperti berikut : 

1. Senarai ontologi yang sedia ada di web termasuk Ontologi Warisan Budaya. 

2. Baca data dari ontologi. 

3. Kueri SPARQL untuk tujuan membaca segala jenis dan kelas dari Ontologi kecuali 

sifat objek. 

4. Pengekodan untuk membaca kueri dan mendapatkan capaian. 

Seterusnya, merupakan pengekodan untuk memaparkan hasil carian kueri yang diminta oleh 

pengguna ke web semula:  

 

Rajah 6, Pengekodan untuk fungsi kepada capaian maklumat 

Berikut merupakan urutan : 

1. Mendapatkan kueri. 

2. Memberitahu bahawa data yang dicapai yang mempunyai karakter yang tidak diketahui 

seperti (‘) dan (_) yang terdapat dalam ontologi boleh difahami oleh mesin . 

3. Meminta data antara objek dan nilai . 

4. Memaparkan hasil ke laman carian. 

Contoh untuk melakukan carian : MATAWANG 

 

Untuk memberi gambaran yang lebih jelas, kita akan membuat contoh carian kepada kelas 

Matawang. Memandangkan ontologi merupakan kes sensitif, jadi pengguna perlu masukkan 

carian seperti teks yang di-hover iaitu teks yang sama dalam ontologi sendiri. 

 

 

Rajah 7, Contoh carian matawang. 

Rajah di atas merupakan contoh untuk mencari maklumat mengenai Matawang. Sudah 

dimaklum di bahagian atas carian agar pengguna dapatkan nama warisan dengan melegarkan 

penunjuk pada setiap gambar dan isi ruang carian sebagaimana nama warisan ditulis di setiap 

gambar. 

 

Rajah 8, Pengekodan di bahagian laman carian 

Rajah di atas menunjukkan pengekodan di bahagian laman carian. Di sini, kita akan  

lihat di bahagian atas sekali adalah untuk mengisytiharkan bahawa perkataan keyword adalah 

teks String dan queri keyword yang bakal dimasukkan perlulah dibuat carian di array instance 

dan propvalues. Dalam kelas search-form merupakan bagaimana kueri keyword itu 

kemudiannya dibuat carian manakala instance-results dan property-value results memaparkan 

senarai contoh kepada jenis dan apa ciri-ciri yang terhubung sekali dengan kueri keyword yang 

dimasukkan. 

Rajah 9, Pengekodan di bahagian carian 

 Rajah di atas merupakan sambungan kepada rajah sebelumnya dimana kueri keyword 

itu pula diproses supaya tidak terkeliru. Karakter ( _ ) dan ( ‘ ) tidak boleh difahami oleh 

SPARQL oleh itu kita perlulah menukarkannya ke ruang kosong antara dua perkataan. 

OntoManager adalah manager kepada ontologi dan disinilah berlakunya perkongsian 

maklumat dari OntoManager ke bahagian carian maklumat. Setelah selesai, ia akan 

menghantar semula segala data dan maklumat ke bahagian pengekodan laman carian. 

Rajah 10, Pengekodan SPARQL di bahagian  

 Rajah di atas merupakan pengekodan SPARQL untuk mendapatkan data dari 

Ontologi. Mula-mula sekali kita perlu mengisytiharkan senarai ontologi yang terlibat jika kita 

mempunyai data yang dimiliki oleh berbagai ontologi dan kemudiannya kita perlu 

memasukkan pengekodan SPARQL memandangkan SPARQL adalah antara kueri yang 

difahami oleh ontologi. Kemudian, data akan dihantar semula ke bahagian carian dan dihantar 

pula ke bahagian antaramuka carian. 

Pengekodan di bahagian galeri pula memfokuskan kepada dua ciri utama iaitu: 

 

Rajah 11, Ciri-ciri utama galeri 

Tujuan adanya ciri filter adalah untuk mengasingkan senarai koleksi mengikut kategori 

tersendiri agar pengguna tidak keliru. Berikut merupakan pengekodan untuk filter: 

 

 

Rajah 12a, Pengekodan JavaScript untuk Filter 

Rajah 12b, Pengekodan CSS untuk Filter 

 Rajah 12c, Pengekodan HTML untuk Filter 

Bagi ciri Efek Hover di mana teks hanya akan muncul apabila kursor berada di atas 

kawasan yang dikodkan, hanya pengekodan HTML dan CSS digunakan. Berikut merupakan 

sebahagian daripada pengekodan: 

Rajah 13a, Pengekodan HTML5 untuk Hover Effect 

Rajah 13b, Pengekodan CSS untuk Hover Effect  

 Setelah selesai bahagian pengekodan, pengujian pun dilakukan untuk memastikan 

web berfungsi dengan baik dan menepati objektif yang ditetapkan dari awal pendokumentasi. 

Pengujian pertama dilakukan untuk memastikan kebolehgunaan Muzium Web Semantik. 

Setelah itu, pengujian dilakukan agar ia menyelesaikan masalah yang timbul sebelum ini. 

6 KESIMPULAN 

Sistem Muzium Web Semanti kini merupakan sistem yang membantu para pengguna untuk 

mendapatkan maklumat dan data secara lebih terperinci dengan capaian maklumat yang lebih 

ringkas dan mesra pengguna. Sistem ini juga merupakan sistem yang dibangunkan untuk 

menambahbaikan sistem capaian maklumat yang pernah dibina sebelum ini. Tetapi sistem 

sebelum ini lebih memfokuskan kepada pembangunan ontologi dan bukannya sistem web 

semantik. Web Semantik kali ini mempunyai galeri yang menarik dan mudah dikendalikan. 

Galeri terdiri daripada beberapa kategori yang berkaitan dengan Warisan Malaysia. Selain itu, 

capaian Maklumat kini lebih mudah berbanding daripada sistem yang terdahulu. 

Namun, dengan kurangnya pengalaman dan pengetahuan, pelbagai kajian dilakukan 

bagi menyiapkan dan memenuhi objektif projek ini. 

